
Mach nu, bisd abegheisch, bestimmt gheisch na abe,
wännt esoo tum tuesch - du lärnsch es dyner Läbtig

De Stacke muesch grad vor di ane hebe, wäge der
Balance, esoo hebeds d Stange, d Seiltänzer, d
Seiltänzer im Zirkus, verstoosch -

Wänn ietz de Trottuarstei es Seil wär, zwänzg Meter
hoch, stell der vor - lauft er esoo - esoo hebet er
d Stange, grad esoo -

Esoo chinderliecht, esoo muesch laufe, das hani prima

chöne, als Bueb uf em Lattehaag, i bi de Beseht
gsy i der ganze Schuel -

Isch gar nüd eso schwäär, gar nüd, bi natüürli us der
Üebig - au, das wär ietz gföörli gsy uf em hoche Seil

- läbesgföörli -

Was seit dä, was hät dä gseit: öppis vo de Alkohol
nüd möge verträäge - oha, das isch jo de Bagge-
stoss gsy, de Herr Notar Baggestoss -

